
Ты хурит «Торум маа» музейт мӯйлум нквг 
М.Ф. Яркина ос Л.Р. Хомляк пслым лг

ЛХХАЛЫТ

ЛС

Кӯщай хум лххал  
т о т н э  м  х у м  ё т 
хнтхатыглас ос ты тл 
хт тпос сыс врум 
рӯпатаныл урыл по-
тыртас. Ты пора сыс 
акв стыра 800 арыг-
кем лумхлас тнки 
врмаляныл урыл Го-

Рӯпатаныл пхын ке ктавн, тув хансн 
лумхлас слум олнанэ ат ке ойтавет ма-

нос рӯпатаныл пхын ке ктаве, Госу-
дарственный инспекцият рӯпитан хтпатн 
хансуӈкве рви. Ты  инспекция кӯщай хтпаг 
Евгений Кривобоков лы. Тав округувт 
рӯпитан организацият пуссын уральтыянэ. 

сударственный ин-
спекциян хассыт. Ань 
700 обращение-нпак 
щирыл инспекция иӈ 
рӯпиты. Ты сыс 157 
лумхлас рӯпитым сак-
ватахтасыт, тн хала-
нылт 12 хтпа тимыг 
мтсыт. 

Ань мхум рӯпата 
олныл ат ке ойтавет, 
организацият с яныг 
штраф-олныл пинавет. 
Округувт ЗАО «Аган-Бу-
рение» ос ЗАО «Нефте-
монтажспецстрой» нам-
па мт рӯпитан мхум 
3-4 тпос олныл ат ой-
тавет. Ань государствен-
ный инспекция хтпат 
тот рӯпитгыт. 

Евгений Кривобоков 
«Электронный инспек-
тор» нампа акв йильпи 
тла урыл потыртас, тн 

палтаныл ань интернет 
хосыт лтыӈ ктуӈкве 
манос китыглахтуӈкве 
рви. Тыщирыл тн 
м  х у м н  м о л я х н у в 
нтуӈкве патгыт.  

Кӯщай хум округувт 
лнэ мирн тамле лтыӈ 
ктыс: «Тамле трвитыӈ 
врмаль ке ньщегн, 
нас тох ул ӯнлн, мн 
палтув ёхталн манос 
лтыӈ хансн». 

Людмила 
ТАСМАНОВА         

Ты лы-плт округ 
кӯщаюв Н. Комарова 
тамле лтыӈ лвыс, акв 
тл сыс 1 миллион свит 
квадратный метра кол 
ӯнттуӈкв ри. Ань нё-
лолов тпос сыс округув 
янытыл туп 276 стыра 
метра ӯнттыма. 

Дмитрий Шаповал  
губернатор вӈын ху-
мыг рӯпиты, тав тох 
лвыс. Радужный ӯс, 
Ханты-Мансийск ӯс 
ос Советский районт 
лнэ кол щар мощща 
ӯнттувес. Туп Югорск 
ӯст, Сургутский ос Ок-
тябрьский районыгт 
план щирыл колыт 
ӯнттавет. 

Ань та сапрнит тн 
нпакн хансым плана-
ныл пуссын ёмащакв 
ловиньтасаныл, сус-
саныл, иӈ манах ме-
тра кол ӯнттуӈкв ри. 
Ос тот тра-патыс, кол 
ӯнттын мгыс сака  
мощща олн округ бюд-
жетныл тставе. 

лнэ кол 
ань мощща ӯнттаве
Ань ксыӈ тл мн округувт 

лнэ кол мощща ӯнттаве. 
Ты врмаль урыл потыртан 
мгсыл Ханты-Мансийск ӯст яныг 
кӯщаит акван-атыглавсыт. Тн 
потыртасыт, маныр лаль вруӈкв 
ри, свнув лнэ кол вос ӯнттаве.

Округувт «Союз стро-
ителей Югры» рӯпиты. 
Тн ты олныл лльсаӈ 
мивет. Ос олн тл колыт 
хумус ӯнттуӈкв. Тувыл 
иӈ тамле врмаль тн 
ньщгыт, кол ӯнттын 
мгыс м ёвтуӈкв ри. 
Вит ос рг тотнэ тӯрпат 
тув мус хартуӈкв ргыт. 
Тыи мгыс с св олн 
ри. 

Ос ты яныг кӯщай 
лвыс, ты тл оигпан 
мус хультум нила тпос 
сыс тн 700 стыра свит  
квадратный метра кол 
тах ӯнттгыт, акв мил-
лион метраг тах мты. 
Млты 2012 тл сыс тн 
1 миллион. 21,8 стыра 
свит метра ӯнттумыт.

Округ губернатор 
пресс-службаныл 

ттым лххал 
мньщи лтӈыл 

Валентина 
ВАСИЛЬЕВА 

хансыстэ

Александр Филимо-
нов лвыс: «Мхманув 
гмыл мтнныл по-
рат туп тнт пӯльницан 
мингыт. Ань Юграт 
45% хтпат сым гмыл 
тимыг мтгыт, 16% 
рак-гмыл хотталь 
щалтгыт. Пӯльницан 
сртынув ке ёхтынувыт, 
гманыл пусмалтаӈкв 
рви. Ты тл 15 хтпа 
уральтахтыманыл порат 
рак-гманыл хнтвсыт. 
Тн гмыл ущ мтсыт, 
пуссын пусмалтавсыт. 
Тыи мгсыл лккар палт 
втихал ялуӈкв ри. Ань 
св хтпат вина аим, 
хохса хартым ос св 
тим гмыл мтгыт. Ты 
мхмытын лккарыт с 
нтуӈкве врмгыт».

Татьяна Могиль-
н и ц к а я , о к ру ж н о й 
пӯльницат рӯпитан 
лккар н, ты врмаль 
урыл ос тох лвыс: 
« У р а л ь т а х т у ӈ к в е 
к  с а щ а н  х  т п а 
терапевт-лккар палт 

в о с  м и н ы . Л  к к а р 
тавн направление-
нпакыт пуссын мыга-
нэ. Акв хтал сыс свсыр 
лккарыт палт ялуӈкве 
рви. гм ке хнтаве, 
лаль уральтахтуӈкве 
лваве. Тнт тай свнув 
хтал рмыглы. Ань 
федеральный сккон 
щирыл, рӯпитан хтпа 
пӯльницан ялнэ мгсыл 
кӯщайн акв хталн 
тртаве. Ам номсгум, 
ты врмаль урыл ксыӈ 
организация кӯщай ёма-
щакв вгтэ.

Ты «диспансеризаци-
яг» лвнэ врмаль щи-
рыл, 200 стыра арыг-
кем хтпа уральтаӈкве 
ри. Ань туп 85 стыра 
490 лумхлас пӯльницан 
ёхталасыт. 

Округувт лнэ мхум, 
ннки урынт ул ёрувлн, 
пӯльницан ёхталн.  

Людмила 
ТЕТКИНА     

Лккарыт палт 
уральтахтуӈкве ялн

Александр Филимонов, мир пус-
малтан Департаментыт кӯщай, 

ос мт лккарыт лххал тотнэ хтпат 
ёт хнтхатыгласыт. Тн мир пӯсмалтан 
врмаль урыл потыртасыт. Ань мхум 
уральтахтуӈкве лккарыт палт ввавет. 

М янытыл лнэ соссаӈ ми-
рыт хталаныл ООН Генераль-
ный Ассамблеят рӯпитан мхум 
1994 тлт вт сграпнал тпост 
вруӈкве ксащасыт. Ты лы-плт 
ос ты хтал номылматан мхум 
1992 тлт вртур тпос 9 хталт 
выл щёс акван-хнтхатыгласыт, 
ты хтал урыл потыртасыт. Ту-
выл лаль вртур тпос 9 хталэ 
м янытыл лнэ соссаӈ мирыт 
хталыг та лввес. 

М янытыл 70 странатт 370 
миллион свит соссаӈ хтпа лы. 
Халанылт тн ат стыра ляпатем 
свсыр лтӈытыл потыртгыт. 

Соссаӈ мхум ань ты хтал мус 
йис пора щирыл лгыт, лнэ 
мнаныл руптыяныл, янытлы-
яныл. М-витаныл, враныл сы-
стамыг ньщияныл, ӯйхуланыл 
мори ат алыщлыяныл, ӯргалым 
ньщияныл. 

Мирхал наследие щирыл, соссаӈ 
мирыт йис пора лупсанылт 
планетавн (лнэ мвн) щар мк 
ёмас тла вргыт – лнэ м 
ӯргалым ньщияныл, тав ань ул 
вос пӈктаве, наскссыг ул вос хи-
лаве, хурщипыг ул вос мты. Ты 
коныпал соссаӈ мирыт культу-
раныл, лтӈаныл, йис потраныл, 

Округ кӯщаюв Наталья Кома-
рова Югра мвт лнэ мир соссаӈ 
мхум ялпыӈ хталанылт яныт-
ласанэ. Мирколт рӯпитан мхум 
рӯпатаныл щирыл акван-атхаты-
гламаныл порат Наталья Комаро-
ва тох лвыс: 

– ООН ксыӈ тл акв хот-
ты врмаль ты хтал кастыл 
щпиты, мхум тот мк рнэ 
манос трвитыӈ врмаль урыл 
потыртгыт. 

2013 тлт та урыл потыр лыс: 
«М янытыл лнэ соссаӈ мирыт 
рнэ нпаканыл (савсыр дого-
ворыт) хаснныл, щпитанныл 
мгыс тк организацият вруӈкве 
ри». 

Округувт тамле кол с ри 
вруӈкве, тот туп номтыӈ мхум 
вос рӯпитгыт, мутраӈ юристыт 
вос рӯпитгыт, соссаӈ мирн рнэ 
нпакыт хансуӈкве вос нтгыт. 

Тыт лнэ соссаӈ мир (мньщит, 
хантыт, рныт) ос м-вй нх-винэ 
мхум тванакт лтӈаныл акван 
ат ёхтгыт. Тнанылн нтуӈкве 
ри, ань акван-потыртахтуӈкве 
вос врмынувыт. 

Нтуӈкве патавет те, тнт 
нпаканыл пуссын мӯсхал щирыл 
хансыяныл, ёлынт хасхатгыт. 
Тувыл тах м-вй нх-винэ 
мхум соссаӈ мир лпалаӈкве 
ат врмгыт, тн ётаныл мӯсхал 
щирыл луӈкве, потыртаӈкве 
патгыт.

Округ дума кӯщай Борис Хох-
ряков соссаӈ мирн с сав ёмас, 
сымыӈ лтыӈ лвыс:  

– Югра мт лнэ тил мхум, 
мн, округ Дума депутатыт, ннан 
м янытыл лнэ соссаӈ мирыт 
хталанылт янытлыянӯв! 

Йис тгыл ты мт мньщи ос 
ханты мхум лсыт, ос ань ты 
хтал мус тн йис пора щирыл 
лгыт, тнти Нй-тыраныл 
янытлыяныл. Югра мвт лнэ 
соссаӈ мхум Россия культура-
тэ мгыс щар мк яныг парыс 
тотгыт. Ты мхманув ёт странав 
ущпылнг янытлаве, ущпылнг 
пӯмщиг лы. Таимгыс Ду-
мат ос округ мирколт рӯпитан 

мйтаныл, рганыл мирхал на-
следиян ӯргалым ньщавет, сака 
руптавет, янытлавет. 

Округувт св соссаӈ мирыт 
лгыт – мньщит, хантыт, нен-
цыт, селькупыт, эвенкыт, саа-
мыт, шорцыт. Ос тн халанылт 
мк соссаӈ мирыт – мньщит 
(12 стыра 272 хтпа), хантыт 
(19 стыра 528 хтпа) ос рныт (1 
стыра 273 хтпа). Ты мхумныл 
свыӈ плэ Хльӯс районт лгыт 
(18,5%), Кондинский (16,8%), Сур-
гутский (9,4%), Ханты-Мансийск 
ӯст (9,1%), мт районытыт ос ты-
гыл мощщанув мхум лгыт .

Вртур тпос 9 хталэ – 
м янытыл лнэ соссаӈ мирыт хталаныл!

ОКРУГ 
КӮЩАЮВН 

ЯНЫТЛАВЕСУВ

хтпат соссаӈ мхманувн ак-
ваг нтгыт – тн ань лнэ кол 
вос ньщгыт, пх хтпатын ул 
вос лкамтавет, свсыр общи-
нат вос вргыт, вос рӯпитгыт, 
щнь лтӈанылт вос потыртгыт, 
тнти касыланылт вос касгыт, 
ӯйхул вос алыщлгыт. Ос мт рнэ 
врмалит палт соссаӈ мхманув 
акваг нтыянӯв, тн мгсыланыл 
свсыр скконыт хансв, акв та 
тра пирмайтыянӯв. 

Ам номсытмт, ты м пс йис 
лупсатэ, йис потранэ ос мйтанэ 
мн пуссын аквъёт ӯргалаӈкве 
патыянӯв. тил мхум, пуссын 
пустгыл лн, туп ёмас номт вос 
ньщегн, стыӈыщ, щуниӈыщ 
лн! 

Светлана ХОЗУМОВА

ЙКА СВ 
ЁМАС ЛТЫӇ 

ЛВЫС

Ханты-Мансийск ӯст лнэ нврамыт

КӮЩАИТ РӮПАТАНЫЛ

 Елена Владимиров-
на нумн потыртас:  «Ты 
тл мн Лӯи Нрихумит 
пвылт лнэ школав 85 
тлэ твлыс. Ты йильпи,  

Пвлыӈ нврамыт ханищтан кол 
Октябрьский район Лӯи Нрихумит 

пвылн ялмум порат нврамыт ханищ-
тахтын колн щалтсасум, тот вӈын кӯщаиг 
рӯпитан н ёт хнтхатыгласум. Тав наме Елена 
Владимировна Максимова.

наныл Лариса Нико-
лаевна Карпенко (Хо-
зумова) ханищты. Тот 
тн канит нтгыт, 
сакныл свсыр хора-
мыт хартгыт, хурит 
пслгыт. 

Мн пвлыӈ нвра-
манув халанылт юрты-
ӈыщ лгыт. «Ребячья 
республика» нампа кру-
жок врсӯв. Тув яныг-
нув классыт ханищ-
т а х т ы н  н  в р а м ы т 
ялантгыт. Свсыр сап-
рни лыглан порат 
аквписыг ёхталгыт. 
Мнь нврамытын ха-
нищтахтуӈкв с нтгыт. 
Яныг хтпат нупыл ёмас  
самыл сунсгыт. Тыи-
мгыс мн сыманув щг-
тым лгыт.

Таи туп лль, мньлат 
мхум пвлыӈ мт рӯ-
питаӈкв ат ксащгыт. 
Млты мт хн м лтӈыл 
потыртаӈкв нврамыт 
ханищтан мньлат ги 
ёхтыс. Тыт рӯпитантэ 
мощртын тлыг ты 
твлы. Тав, матъёмас, 
тыгыл сысы минуӈкв ат 
таӈхи».

Александр 
ВЬЮТКИН

ёмас,  кирпащил ӯнттым 
яныг колн 2000 тлт 
внтлысӯв. Пуссын ак- 
въёт онтырст нупыл  
хӯрум нврам тув ялан-

ты. Тн халанылт - хтпан 
нупыл хӯрум соссаӈ нв-
рамыт. Таимгсыл мн 
школав мньщи лтыӈ 
ханищтан колыг ло-
виньтахты. 

Мньщи лтыӈ нв- 
рамыт щар выл класс- 
ныл ханищтыяныл.  
Щнь лтӈыл потыр-
таӈкве Клавдия Семе-
новна Плеханован, тав 
ги парищ наме Ярки-
на, ханищтавет. 

Яныгнув классыт гит- 
пыгыт мньщи литера- 
тура урок ос округт м- 
вит ӯргалан урок ха-
нищтгыт. Пыгрищит  
враяӈкв ос хӯл алыщ-
лаӈкв ханищтавет, тн 
враяӈкв вос хсгыт, 
врт хот ул вос тыпгыт ос 
хпыл вос яласгыт. Таи 
лль, мн нвраманув 
врн ат тотыглыянӯв, 
тот м ат ньщв. Тл 
сыс титах-хӯрмах щёс  
нвраманув врн то-
тыглаӈкве те, тн мг-
с ы л а н ы л  п ӯ м ы щ 
лнӯв. 

гирищанув «Миснэ»  
нампа кружокн ялан-
тгыт, ктыл матыр ак- 
ваг мщтырлгыт. Т-

Ты ювле хультум стыт изби-
рательный комиссия кӯщай хум 
Андрей Павкин ос тавн нтнэ 
хум Денис Корнеев потыртасг, 
ты приян врмаль кастыл тн 
ань хумус щпитахтасыт, маныр 
рӯпата врсыт.

лы мт ос врт лнэ соссаӈ 
мхум, вахта щирыл рӯпитан 
хтпат ты тпос 21 хталныл 
нпак тратаӈкв тах патгыт.  
Тн палтаныл ялнэ мгыс вер-

толётыт ман мт техника миве. 
Сӯкыр тпос 3 хталэ мус досроч-
ный голосование тах враве.

Округувт 186 приян м 
пӯнсаве.  59 пвлытт кӯщаит 
прияӈкв ри. Ань тув 171 хтпа 
прияхтуӈкв ксащи. Пвыл ман 
район депутатыг 1 стыра 145 
хтпа прияхтгыт, ос тн хала-
нылт туп 819 хтпа мгыс нпак 
тратаӈкв ри.

Ос таи ты кӯщаиг лвсг – ты 
прияхтын мхум халт свыӈплэ 
мхум тланыл янгыт, тн 50-
59 тланыл твлысыт. Мньлат 
мхум мощща, тн ос 30 тланыл 
иӈ ат твлысыт. Ань св н кӯщаиг 
ман депутатыг с рӯпитаӈкв 
ксащгыт.

Валентина ВАСИЛЬЕВА

Вртур тпос 22 хталэ – Россия 
флаг янытлан хтал!

Ты хтал 1994 тл псныл яныт-
лаве. Тнт выгыр флаг хот-вуйвес, 
ос ты флаг «Государственный 
флагыг» лввес.

Приян врмаль ста враве
Сӯкыр тпос 8 хталт 

округувт тва районытт 
ос пвлытт приян врмаль 
враве. Районный манос 
пвлыӈ Советытн депута-
тыт  ос тва мт пвыл кӯщаит 
прияӈкв патавет. 

Районанылт 157 ро-
довой угодия лы, рущ 
лтӈыл тн  «терри-
тории традиционного 
природопользования» 
намаим лгыт. Кӯщай 
хум лвме щирыл, ро-
довой угодият урыл по-
становление рӯпитам 
порат, Сургутский рай-
онт 107 хтпа пс йис 
мнаныл «родовой уго-
дияг» хассаныл ос 50 
хтпа тамле нпак ань ат 
ньщгыт, тн с пуссын 
врт кос лгыт. 

Ты лы-плт нефтя-
никыт тамле нпакыт 
ат щнэ  ханты щмьят 
ёт договор хансуӈкве ос 
тнанылн нтуӈкве ат 
ксащасыт. Сергей Чер-
кашин ты урыл лвыс: 
«Мн юрист-хтпат ёт 
номсахтасӯв, маныр 
вруӈкве, ты ханты 
щмьят с вос нтавет. 
Тн наманыл акв нпакн 
хассанӯв, рущ лтӈыл 
тох намаяслӯв – «спи-
сок семей, ведущих тра-
диционный образ жиз-
ни»,  ты нпак щирыл 
нефтяникыт ёт ань лаль 
рӯпитв. Акв трвит 
ньщв - мхманув лнэ 
мнаныл тнкиннылн 
хансуӈкве ань ты мус ат 
врмгыт. Ты нпакыт 
Москва ӯст вравет». 

Ань округ постанов-
ление щирыл пс йис 
мт пуссын реестр-
нпакын хансавет. Ты 
хосыт кӯщаит, нефтя-
никыт вӈкве патгыт, 
хоты мт соссаӈ мхум 
лгыт. Ань ты рӯпата 

Врт лнэ хантыт 
лупсаныл тав ёмащакв вгтэ
Сургутский районт ань хӯрум стыра арыг-

кем соссаӈ мхум пс йис щирыл лгыт. 
Тот нефтяникыт м-вй нх-вуим рӯпитгыт. 
Ханты щмьят лнэ мт рӯпитым, тнанылн 
компенсация-олн ойтгыт, моторыл, хпыл ос 
свсыр мт пормасыл мыганыл. Та районт кӯщай 
вӈын хум Сергей Черкашин ты соссаӈ мхумн 
нефтяникыт ёт потыртахтуӈкве нты. 

Сургутский ос Ниж-
невартовский райо-
ныгт враве. Тувыл мт 
районытт врт лнэ 
щмьят реестр-нпакн 
хансуӈкве патавет. 

лаль ты кӯщай хум 
тамле врмаль  урыл 
потыртас: «Сургутский 
районт св щмья слы 
ньщгыт. Тыил мт 

трвит - тпыӈ м ань ат 
твылхаты. кваг-йкаг 
нвраманн яныгм-
гыт, нас лмыгтгыт 
ос тнки слыяныл 
ӯруӈкве вылтахтгыт. 
Тыт ханты мхум йис 
тгыл лгыт, ксыӈ 
щмья такви слы ӯрнэ 
ос враян м ньщи. 
Тн тай свсыр нпак 
тл вгыт, хт грани-
цаныл лгыт. Ань м 
ат твылхаты, хантыт  
тнки халанылт во-
ритотгыт, лвтгыт, 
мт щмьят лнэ мн 
слыяныл ёт воратгыт. 
Ты врмаль урыл Ната-
лья Комарова, губерна-
торув, с ёмащакв вгтэ. 

Туи порат Сургутский 
районт врт лнэ щ-
мьят ёт хнтхатыглас. 
Тав тнанылн лвыс, ты 
родовой угодият гра-
ницаныл, рыӈ, хот-
виӈкве, ксыӈ щмья 
хоты мт таӈхи, тот такви 
слыянэ вос ньщиянэ. 
Тыщирыл вруӈкве хан-
тыт ат ксащасыт.  

Ань лаль хумус рӯ-
питаӈкве, номсахтв. 
Лвыгласанӯв, слыя-
ныл акв мт вос нь-
щияныл ос мисыт хольт 
комбикормыл вос тыт-
тыяныл. Тнт м тах 
твылхаты. Мхманув 
ювле лвгыт, комби-
корм акваг ёвтуӈкве 

св олн ри, тыщирыл 
вруӈкве с ат артми. 

2012 тлт туи порат 
св вр нин свес ос 
слыӈ тпыӈ м мощ-
ща хультыс. Тва щ- 
мьят лнэ кол тл хуль-
тсыт. Ань с аквты щи- 
рыл ул вос мтыс, мн 
врт лнэ щмьят огнету-
шителил мисанӯв. Ту-
выл пуссын торгамтв, 
хунь выл мтапи, тамле 
утыл нматыр вруӈк- 
ве ат лымгыт. Тн  
р а й о н  я н ы т ы л 
лгыт, ксыӈ щмья 
пхыт нй харыгтан 
хтпат ат рӯпитгыт, 
мшинал миӈкве, с ат 
врмиянӯв». 

Та районт врт лнэ 
щмьят тл сыс акв щёс 
яныг сапрнин акван-
атхатыглгыт, кӯщаитн 
трвитыӈ врмаляныл 
урыл потыртгыт.  Сер-
гей Черкашин тув ксыӈ 
тл ёхталы, тыи мгсыл 
тн лупсаныл ёма- 
щакв вгтэ.  

Людмила 
ТЕТКИНА      

Акватэ наме Юрий 
Васильевич Василенко, 
тав округув янытыл вр 
ӯйхул ӯргалан кӯщаиг 
лы. Мт хум наме Лео-

хансуӈкв ргыт. Ос 
в  р а я н  м  х у м  т от 
нматыр ат те хансгыт, 
штрафыл пинавет . Акв 
вс мгсыл – 900 солкви, 
лунт ос 1 стыра 500 
солкви.

Мансын, щёпыр, ти-
супа ос ӈха мгсыл 
враян врмаль сӯкыр 
тпос котиль хталытт 
тах мты. Враян сыс тит 
мансын, ат щёпыр ос акв 
хтал сыс тит ӈха ос тит 
тисупарищ птамтаӈкв 
тртаве. 

Округ янытыл ӯйхул 
ӯргалан мгсыл  вт бри-
гада рӯпиты. Тнанылн 
полиция ос казакыт 
нтгыт. 

М  н ь щ и  м  х у м , 
враян кастыл рнэ нам-
нпаканын аквписыг ёт 
тотыглн. 

Александр ВЬЮТКИН 

Вс птлуптан пора ты ёхты

Округувт ӯйхул ӯргалан Департа-
мент колт пресс-конференция 

лыс. Алы мн миннэ товлыӈ 
ӯит ктын-паттын урыл мн ётув 
потыртаӈкв ӯйхул ӯргалан хӯрум 
кӯщай ёхталасыт. 

нид Николаевич Пере-
возкин, тав Ханты-Ман-
сийск ӯс ляпат  «Имитуй» 
нампа ӯщлахтын м тар-
мыл кӯщай вӈын хумыг 

рӯпиты. Хӯрмит хумия-
ныл Владимир Альбер-
тович Борноволоков, 
тав ос округ янытыл вр 
ӯйхул ловиньтан колт  
вӈын кӯщаиг лы. 

Таквсы ӯйхул ктын-
п а т т ы н  в  р м а л ь 
влт вртур тпост 
стхойплов хталыт 
пӯнсуӈкв номсысыт. 
Тнт мртым м нупыл 
миннэ товлыӈ ӯит тов-
ланылн иӈыт лапгыт. 
Таимгсыл ань округувт 
ӯйхул ӯргалан мхум 
враян врмаль мощ 
ётылнув лвсаныл. 

Ты пора  вртур тпос 
оигпан хталытт тах 
пӯнсаве. Акв т сыс 
нила вс ос акв лӯнт 
птамтаӈкв рови. Вс 
мгсыл  лицензия-
нпак тынэ 420 солкви. 
Ктын-паттым ӯйит 
тра лицензия-нпакн 

Тыт мк матыр гм-
мос хнтнэ лккар тим. 
Матарын ке гмыӈ, 
тыг йинэ лы-плт хт 
яныг лккарыӈ мт 
суссылтахтуӈкв ри. 
Тыт ртмын хурип пу-
сумлан пищил (проце-
дурал) лвавн. Хӈха 
втихал гмыӈ, свсыр 
витаминаӈ щил айта-
вет, нрыл тыттавет. 

Тур гмыӈ, ккв-полх 
гмыӈ мхум ингаляци-
ял, трпиӈ витуп вннал 
вравет. Сыс гмыӈ, 
кт нак –сс нак гмыӈ 
хтпат смыл исвщал, 
магнитыл исылтвет. 
Солвалыл с пусумлавет. 
Солвалыӈ колнак лы, 
хт солвалыӈ пыл щс 
охсакем лылтуӈкв ри. 

Пуӈк гмыӈ хтпат ма-

тырмат орпыл пуӈканыл 
оргавет. Хӈхан укол 
ри, уколыл с вравет. 
Свсыр массаж, гим-
настика врнэ м лы. 
Нврамыт мгыс ёнгын 
колнак, кон тай тасвит 
свсыр тахсан, тятялах-
тын, ххталахтын  ут 
врим лы. 

Тнэ колнак яныг, 
свсыр тнутыл ёмщакв 
тыттавет, лнэ колнакыт 
сыстамыт, телевизор, 
холодильник, ловтхатнэ 
м ньщгыт.  Хӯрмит ос 
нилыт корпусыгт лнэ 
мхум тӈкв мт колн 
ялантгыт, наӈки тлал 
ялнэ коланыл коридо-
рат  лы.

Ӯщлахтын ос пусум-
лахтын нпак пвлыӈ 
пӯльница плыл миве, 

манос нас ёвтуӈкв с 
рви. Мнь нврамыт 
тыг ат вивет, туп нила 
тлныл ос тыгыл ян-
гыг лнэ нврамыт тыг 
ктавет. Омат-тят, 
парищит, анкват, 
пенсият лнэ мхум, 
нврам урыл лнэ 
кват, пусумлахтуӈкв 
ос ӯщлахтуӈкв ксащан 
хтпат тыг ёхтгыт. 

Ӯщлахтын м сыстам 
вр кӣвырт лы. Тыт 
пил с тлы, мхум та-
кем свни (пил) таим 
мыгтгыт. Лӈныт, 
сврыт хйтыгтгыт.

Ст пуӈк хталт 

л  к к а р ы т  ю в 
миныглгыт, та хтал 
нматыр процедура 
тим, мхум нас лгыт. 
Ӯщлахтын хталытт хот-
таль ялнэ экскурсия 
враве. 

Итиплаг йӣквнэ кол-
нак пӯнсаве. Мрсыӈыг 
 р г ы н  а р т и с т а т  
ёхталгыт. Тох акв хтал 
Нефтеюганск ӯст лнэ 
ргын хум Агаев  ёхта-
лас, такем св ёмас пс 
ос йильпи хансым ргыт 
нтнг ргыс. Мхум 
маткем та хӯнтлсыт ос 
ктпатта ртсыт. Тох ты 
мхум ӯщлахтгыт ос 
пусумлахтгыт.

Анна АЛГАДЬЕВА 

П у с у м л а ӈ к в е  – 
пусмалтаӈкве.

Орп – Лусум  мхум 
консуп тох лвияныл.

Оргуӈкв, орыгха-
туӈкв, пуӈк оргуӈкв, т 
оргуӈкв – т консуӈкв. 

Пусумлахтын ос ӯщлахтын м
Хус врыстат Нефтеюганск ӯсныл пу-

сумлахтын ос ӯщлахтын м лы, наме 
«Юган». Ты м «санаторияг»  лваве. Санато-
рий пунсымтэ псныл вт тлыг мтыс.

МТ МИРЫТ ЛУПСА

Конгресс вылтахтам 
порат влт Василий Не-
мечкин, финно-угор-
ский мньлат хтпат 
Ассоциацият кӯщай 
хум, кит тл сыс врум 
рӯпатаныл урыл потыр-
тас. Ты юи-плт ксыӈ 
финно-угорский реги-
он маныр рӯпата врыс, 
та урыл лвыс. Мн 
округувт мньщит ос 
хантыт пс йис лупса 
нх-врмалтан мгсыл 
манхурип рӯпата мхум 
вргыт, ты урыл Оль-
га Власова ос Алла Иш-
тимирова-Посохова 
потыртасг. Тн «Со-
храним язык в семье», 
«Развитие традицион-
ных видов спорта», «Ин-
формационно-познава-
тельный этножурнал» ос 
св мт проектыт урыл 
тот потыртасг. 

Мньлат хтпат мир-
хал ассоциацияныл хо-
сат тгыл рӯпиты. Ос 
акваг св мхум тув пир-
майтаве. Конгресс лум 
порат 13 финно-угор-
ский организацият тув 
хасхатуӈкве ксащасыт. 
Ты организацият Фин-
ляндият, Эстоният, 

Мурманский областьт, 
Санкт-Петербург ос Мо-
сква ӯсыгт рӯпитгыт, 
тн с пуссын тув 
хасвсыт. 

Китыт хталт мхум 
хӯрум секциян лкква-
уртхатым рӯпитасыт. 

Акв секцият хансум 
проектаныл урыл по-
тыртасыт. Тн свсыр 
йильпи тлат вруӈкве 
номылматгыт. Финно-
угорский рок-фестиваль 
вруӈкве, тувыл интер-
нет сайт щирыл свсыр 
мирыт пс пормасаныл 
тыналаӈкве, свсыр сло-
варит тратаӈкве, ты ко-
ныпал «Финно-угр года» 
касыл врыглаӈкве 

таӈхгыт. Ос св мт 
фестивалит, ханищта-
пыт ос йильпи врмалит 
тнки рекомендация-
нпакн хассаныл.

Мт секцият ос ООН 
ос ЮНЕСКО мт ты мир-
хал ассоциация хумус 
лаль рӯпитаӈкве паты, 
ты урыл потыртасыт. 
2014 тлт ӈк нтнэ 
тпост ООН мт фо-
рум рӯпитантэ порат 
мньлат хтпат ассоци-
ация ос финно-угорский 

мхум янытлан хталыт 
врыглаӈкве номсы. 

Ос та юи-плт мхум 
йильпи президент-
хтпа ос МАФУН прав-
лениет рӯпитан мгыс 
йильпи лумхласыт 
приясыт. Мн округув-
ныл Алла Иштимирова-
Посохова тот рӯпитаӈкве 
паты. Президент-хтпаг 
хӯрум хтпат Самп-
са Холопайнен (Фин-
ляндия), Норманн Лан-

герак (Финляндия) ос 
Лаур Лехмус (Эстония) 
рӯпитаӈкве ксащасыт. 
Свнув хтпа Самп-
са Холопайнен мгсыл 
катпос пинсыт. Тав ань 
лаль кит тл сыс ты Ас-
социацият президентыг 
рӯпитаӈкве паты.  Росси-
яныл кит хтпаг Яна Са-
жина ос Василий Немеч-
кин президент вӈын 
хтпаг приявесг. 

Эстония, Коми ре-
спублика ос Санкт-
Петербург ӯс  халт  
XII мирхал Конгресс 
рӯпитан м приявес. 
Мтыт щёс мньлат 
хтпат Эстоният акван 
тах атхатыглгыт. 

Ты тл сыс финно-
угорский мт халт «Куль-
турная столица финно-
угорского мира» нампа 
касыл врыглавес. Тув 8 
заявка-нпак ктыглы-
мат, тн халанылт туп 
хӯрум проект приявес: 
Вешкелица пвыл (Коми 
Республика), Обини-
ца пвыл  (Эстония) ос 
Старые Быги пвыл (Уд-
муртия). Конгресс оиг-
пам лы-плт ос ты ка-
сылт нх-патум Старые 
Быги пвыл лввес. Ань 
Удмуртия мт лнэ ты 
пвылкве «Культурная 
столица финно-угор-
ского мира» нам ньщи. 

Ирина Самсонова по-
тре мньщи лтӈыл 

Людмила ТЕТКИНА 
хансыстэ.    

  

Мньлат хтпат акван-атхатыгласыт
Финляндия мт Хельсинки ӯст финно-

угорский мньлат мхум XI мирхал Кон-
грессаныл рӯпитас.   Эстонияныл, Финлянди-
яныл ос Россия янытыл лнэ яныгст арыгкем 
хтпа тот акван-атхатыгласыт. Мн округув-
ныл Ольга Власова, Алла Иштимирова-Посохо-
ва ос Ирина Самсонова тув ялсыт.

СОССАӇ МИР КУЛЬТУРА

Вртур тпос  9 
хталэ м янытыл 

лнэ соссаӈ мир хталыг 
лввес. Ханты-Ман-
сийск ӯст «Югра» нампа 
колт лххал тотнэ мхум 
акван-атыглавсыт. Тот 
ань округ кӯщай вӈын 
хум ёт рӯпитан н Люд-
мила Александровна 
Алферова ос «Союз об-
щин коренных малочис-
ленных народов Севе-
ра» нампа организация 
кӯщай хум Олег Густаво-
вич Шатин соссаӈ мир 
хтал урыл потыртасыг. 

выл лтыӈ Людми-
ла Александровна тав 
лвыс:

– Округт лнэ мир ты 
ялпыӈ хталыл ам пус-
сын янытлыянум. Тыт 
ань 31 стыра арыгтем 
соссаӈ хтпа лы. Окру-
гув янытыл та хталт 181 
ӯсытт ос пвлытт мхум 
мӯйлысыт. Нижневар-
товский районт 16 мт 
мхум мӯйлысыт, Ня-
гань ӯст – 8, Октябрь-
ский районт – 10, Хан-
ты-Мансийск ӯст – 11, 
Хльӯс районт – 16, Со-
ветский районт – 6 ос 
мт св мт маттем та 
мӯйлысыт. 

Ты ялпыӈ хтал 
вруӈкве св мхум, 

с  в  о р г а н и з а ц и я т 
вуйхатлсыт – библи-
отекат, культура цен-
трыт, школат, туи по-
рат врыглан нврамыт 
площадканыл, кина 
врнэ центрыт, этно-
графический музе-
ит. Свсыр выставкат 
врыглавсыт, касылыт, 
ёнгилыт, экскурсият. 
Мхум матыр нтуӈкве 
м а н  щ а к в щ у ӈ к в е 
ханищтавсыт. Сур-
гутский ос Нижне-
вартовский районыгт 
лнэ соссаӈ мхманув 
мщтырлаӈкве сака 
хсгыт, свсыр ма-
стер-классыт вти-
хал врыглгыт, яныг-
хтпат ос нврамыт 
ханищтгыт. Хотьют 
ксащас, хотьют врмыс, 
тав та мӯйлыс. 

Хльӯс пвылт кит экс-
курсия врыглавесг, 
акватэ тох намалвес: 
«Я творчество своё на-
роду посвятил». Тот ань 
мн мньщи хтпав 
Птр Ефимович Шеш-
кин врум рӯпатанэ 
мирн суссылтавсыт. 
Китыт экскурсия «Гар-
мония и мир», тот ос 
ханты йка Митрофан 
Алексеевич Тебетев 
ктыл пслум хуриянэ 
суссылтавсыт. Хльӯс 

район Восыӈтӯр пвылт 
«Этот великий Юван» 
выставка врыглавес, 
мхум библиотекат 
акван-атхатыгласыт, 
мньщи хтпав Юван 
Николаевич Шесталов 
урыл потыртасыт. Та 
ялпыӈ хталт ксыӈ мт 
мхум мньщи ос хан-
ты хтпанув урыл по-
тыртасыт, хотьют так-
ви мире мгыс, щнь 
лтӈе мгыс св ёмас 
тла врыс. 

О к ру г у в  я н ы т ы л 
ксыӈ районт – Совет-
ский, Октябрьский, Кон-
динский, Сургутский…., 
ксыӈ ӯст св выставкат 
врыглавсыт, тваныл 
тох намалвсыт: «Раду-
га традиций», «Родинки 
народные», «Край мой – 
гордость моя», «Пригла-

шают в гости угры», «Под 
открытым зонтиком до-
бра», «У нас единая се-
мья», «Народов малых 
не бывает», «Язык моих 
предков угаснуть не дол-
жен». 

Сунсн, ань ты вы-
ставкат наманыл щи-
рыл нӈки, хумус мхум 
тнти лнэ мнаныл 
руптыяныл, ксыӈ мир, 
ксыӈ лтыӈ янытлы-
яныл. Нврамыт мощ 
с усс ы т, т у в ы л  т а х 

лщмарт тнти лнэ 
мнаныл руптаӈкве 
ханищтахтгыт, щнь 
лтӈаныл янытлаӈкве 
патыяныл, йис пора 
лупса урыл вӈкве 
патгыт. 

Ханты-Мансийск ӯст 
ос «Трум маа» музейт 
мхманув акван-атха-
тыгласыт, тот свсыр 
касылыт врыглавсыт, 
артистанув ргысыт ос 
йӣквсыт. Клуб колт хан-
ты мир урыл «Красный 
лёд» нампа кина сус-
сылтавес, библиоте-
кат «Сохраняя культуру 
и традиции» выстав-
ка врыглавес. Ремёс-
ла центр «Река, лодка, 
жизнь» нампа выстав-
кан ос мхум вртур 
тпос сыс ялуӈкве 
врмгыт. 

Людмила Алексан-
дровна тох та потыр-
тас. Тав юи-плт ос Ша-
тин хум лтыӈ вис. Тав 
лххал тотнэ хтпатын 
общинат врмаляныл 
урыл китыглавес. Олег 
Густавович тай сака 
хоса потыртас, ам туп 
потырохсатэ нпакын 
хансыслум, нн ань 
ловиньтэлн:

– О к р у г у в т  а н ь 
102 община рӯпиты, 
нёлст арыгтем госу-
дарствавн нтавет. На-
лыман общинат хӯл 
алыщлгыт, тват ос 
вруй алыщлгыт, пил, 
лхс атгыт, щпитгыт. 
2012 тл сыс общинат 
кит стыра свит тон-
на хӯл пувсыт. Тват 
тнти хӯл щпитгыт, 
солвалтыт, тыналгыт. 

Кондинский рай-
онт «Карым» общи-
на лы, кӯщаиг тот Ев-
гений Александрович 
Вахрушев тав рӯпиты. 
Ты сака ёмас, кркам 

Соссаӈ мир ялпыӈ хтал

йка. А.В. Филипен-
ко рӯпитаме порат Ев-
гений Александрович 
лнэ мтн ялум, та юи-
плт тавн хӯл щпитан 
кол ӯнттуӈкве нтыс. 
Ты кол сака тыныӈ, 
хӯл щпитан (яктын 
ман солвалтан) мгыс 
свсыр колнакт (це-
хыт) ньщи. Ань Евге-
ний Александрович об-
щинатэ рӯпиты, мхум 
тнти мгсыланыл олн 
тнти слгыт. Мт мт 
(Советский, Октябрь-
ский, Ханты-Мансий-
ский ос мт районытт) 
мхум с аквты щирыл 
рӯпитгыт, олн слгыт. 
Тамле номтыӈ, кркам 
мхум св вос лнув. 

Кӯщаянув мнавн ак-
ваг нтгыт. Св ёмас 
лтыӈ, пӯмащипа лтыӈ 
А.В. Филипенкан ос 
Н.В. Комарован лвв. 
Наталья Владимиров-
на округ янытыл ул-
пыл ксыӈ пвылт лыс. 
Мрсыӈ кӯщай тох яла-
сы, мхум уральтыя-
нэ, хумус лгыт, ма-
тыр трвит ньщгыт 
ман ти.

Олег Густавович ос та 
урыл лвыс, ань округт 
лнэ ханты ос мньщи 
мхум лувыт ньщуӈкве 
патгыт. Лув щнэ, 
лув янмалтан мгыс 
тн ань м кинсгыт, 
м щпитгыт. Акв-
кит лтыӈ туризм урыл 
лвыс. 

М  х у м   л ы  х  н 
мныл округувн вос 
ёхталгыт, тыт округув 
янытыл вос яласгыт, 
вос ӯщлахтгыт, соссаӈ 
мир лупсанылт вос 
пӯмщалахтгыт. Хотьют 
ксащи, хӯл вос алыщлы, 
вос врайи. 

Ты хум лвнтэ щи-
рыл, ань турист мхум 
тыг ёхталанныл кастыл 
св рӯпата вруӈкве ри, 
лнэ колыт та маныр 
ӯнттуӈкве ри.

Светлана 
РОМБАНДЕЕВА

Ханты-Мансийск ӯст «Торум маа» 
музейт м янытыл лнэ соссаӈ ми-
рыт ялпыӈ хтал врыглавес. Тув 
св мир атхатыглас - яныг кӯщаит 
лсыт, ргын ос йӣквнэ мхум, 
яныгхтпат, нврамыт. Яныг сцена 
врыглавес, тот артистанув мньщи 
ос ханты ргыт ргысыт, йӣквсыт, 
свсыр пӯмыщ сценкат суссылтасыт, 
щхульласыт. 

Тувыл пс мхманув хольт кассыт 
– сув тыньщаӈ нумплн рпыгтасыт, 

сграп ос нл пхвтысыт, слыӈ сун 
ӯлтта поргысыт. Нврамаквет тот 
щар щгтым кассыт, тнанылн нл 
пхвтуӈкве ман поргащлаӈкве атхунь 
пӯмыщ. Нх-патум мхум пуссын по-
чётный грамотатыл ос мӯйлупсатыл 
майвсыт.

Ялпыӈ хтал оигпаме лы-плт мӯй 
мхум хӯл исмит ос исум щй айсыт, 
сламат тсыт. 

Светлана ХОЗУМОВА

Мхум маттем та мӯйлысыт

Ойттур тпос котиль 
хталт Саранпвылныл 
Торговый  нупыл мн 
яныг колёсаӈ мшинал 
Р. Р.  С е м я ш к и н ы н 
тотвесӯв. Тав мнавн 
Пуйва  ляпат лнэ ур 
нумплн туп тотуӈкве 
врмыстэ. Тувыл лаль 
мн яныг хӯнтхӯргыл 
хӯнтхатым Торговый  
нупыл та мсӯв. 

ти титхойплов щс 
порат палаткат ӯнттын 
мн ущта ёхтысӯв.  втат 
т хӯлымав,  тпъяласӯв. 
Л.П. Стаканова ос щар 
мнь пыгрищ Коля Се-
мяшкин тот хультуӈкв 
ксащасг.  

Мн ос лаль Коми 

р е с п у бл и к а  н у п ы л 
внэ Патак мнь рищ 
втан вглысӯв. Палат-
кат ӯнттымав юи-плт 
мн Володя Меров ёт 
кумхӯл нясыл пувуӈкв 
мощщаквен ялсумн. 
Ловмантем минута сыс 
хӯрумхойплов хӯл пг 
харттысмн. Ань тот 
мнь Патак т нмхотьют 
ат нслыглы, таимгсыл 
тот хӯлэ св, пуссын ян-
гыт ос вйиӈыт. 

Мт лпыл онтолов 
щс порат  лӈхаль 
Луссуп нр нупыл лаль 
минмыгтасӯв. Тувыл 
лаль ри, яныг хвтасыӈ 
мн мтсӯв, тамле м 
щирыл муӈкв лль. Ты 

коныпал ргыӈ хталт 
тамле мнэ мт вгтал 
патсӯв. 

Хтыл тнэ мгсыл 
мн  втан вглысӯв. 
Т  н  в  ю и - п  л т   
втатэ хосыт мсӯв. Ак-
ваг те тох муӈкве, мн 
типлаг Луссуп нр мус 
ёхтуӈкв лыманувӯв. 
Тот мимавт хталув 
тул сйн та птырас. 
типлаг ос раквуӈкв 
вылтахтас. 

Ракв витын тра-
посвесӯв. лаль мнв 
порат хвтасыт рак-
выл ёсыманыл юи-плт 
лгыл паттат хислуӈкв 
патсыт. Таимгсыл мн 
тот т хӯлуӈкв хультсӯв. 
Палатканув ӯнттысанӯв, 
тувыл мн Сергей Стака-
нов ёт няслуӈкв ялсумн. 
Хӯ л  т о т ы м а м  н т , 
мхманув тра хӯл ис-
мит пйтнэ мгсыл пӯт 
ращ нумплын тагата-
сыт. Врыт мн нёлолов 
хтал лымавт, ксыӈ 
хтал хӯл тл тӈкв щар 
ат ӯнтсасӯв. Ксыӈ мт 
тнв порат солвалыл 

расалтым хӯл, нрхӯл, 
пйтым ос ращ посы-
мыт всытым кумхӯл 
пасаныт лыс. Нас тыи 
мгсыл Нрын ялуӈкв 
рви. Ёт тотыглам 
тнутанув свыӈплэ 
нас тох хультсыт. 

Тот т хӯлымав юи-
плт выл т хӯлнэ м ну-
пыл минмыгтасӯв. Ювле 
с тит хтал мсӯв. Торго-
вый н ёхтумувт Любовь 
Павловна Колятнтыл 
мнавн лвсг, тн иӈ 
тит хтал ӯрхатуӈкв 
номсысг. Мн Луссуп 
нр нумплын ат ялсӯв, 
т а и м  г с ы л  с  рт ы н 
ёхтысӯв. 

Тот мн нас ӯщлахтым, 
иӈ тит хтал лсӯв. 
Ргыӈ хталыӈ хталыт  
лмвй тл лсыт.  Хтал 
палыт самвит хольт сы-
стам Торговый  ви-
тыт пувлысӯв. Юи-выл 
хталувт Саранпвыл 
нупыл с аквта лӈхыл 
ювле минасӯв. 

Александр 
ВЬЮТКИН

Нрн ялнэ пӯмащ
Ты тув «Мнь ӯскве» нврамыт Нрн тоты-

глан мгсыл олн ат тстлавес. Та пнтсыл 
мнти Нрт ӯщлахтан хталыт врыгласӯв. 
Пуссын аквъёт титхойплов хтпа лсӯв. Нрыт 
мус мнав тотнэ мшина  ёт ос тнут ёвтнэ 
мгсыл мн акван-пинхатам олныл ойтхатсӯв. 
Сменав Луссуп нр мус ялнэ щирыл лыс. 

тятэ наме Нико-
лай Иванович Хозумов, 
враян ос хӯл алыщ-
лан хумыг мньтгыл 
рӯпитас. Яныг хнт 
вылтахтам порат Ни-
колай Иванович лов тл 
яныт пыгрищиг лыс. 
Тав ань Ханты-Ман-
сийск ӯст Люда мнь 
гитэ палт лы.

Н и к ол а й  И в а н о -
вич потре лвинь-
тэлн: «Хӯл алыщлаӈ-
кве аквписыг с н 
ттыглавесӯв. Тнт хо- 
с а с о р п  р е з и н а ӈ 
спак ат щсӯв, так-
всы щирмаӈыг мтнэ 
порат мтэ пляве, 
таимгсыл лгланув 
витын тартыянӯв, тох 
толтыглахтасӯв. Акв 

щёс тӯйт патнэ лы-
плт мн хӯрум хум  
Хрыӈпвлувн оясӯв». 

Лариса оматэ наме 
Аксинья Михайловна 
Хозумова, тав Хслох 
пвылныл лыс. Ома-
тэ лмт хӯл алыщлас, 
св нврам янмалтас. 
Нг-хумг ст нврам 
щсг: хӯрум ги, нила 
пыг.

Лариса Николаев-
на нврамыт ханищ-
тан кол Саранпвылт 
стлас. Тувыл тра Хан-
ты-Мансийск ӯсн лаль 
ханищтахтуӈкв ми-
нас. 1993 тлт педа-
гогический училище 
стламе юи-плт Лӯи-
Нрихумит пвылн нв-
рамыт ханищтан нг 

рӯпитаӈкв ттвес. Ты тл 
рӯпитантэ хус тлыг ты 
твлыс. 

йкатнтыл тн хӯрум  
нврам янмалтг. Щар 
яныг пыгн наме Сер-
гей, тав ань Ханты-Ман-
сийск ӯст машинал яла-
сан хумыг ханищтахты.

Котиль гирищн 
наме Лена. Тав нёлолов 
класс стлас. 

Щар мнь пити патта 

пыгрищ наме Вова. Ань 
ты вртур тпост хӯрум 
тлэ твлыс. 

Тамле ёмас мньщи 
щмьян ам св щунь-
паща лтыӈ ттгум. 
Нй-тыранылн вос 
ӯргалавет.  тяныл, 
паныл, ащканыл Ни-
колай Иванович св тл 
пустгыл вос лы. 

Александр ВЬЮТКИН

Нврамыт ханищтан мньщи нкве
Ты хурит Лӯи-Нрихумит пвылт 

нврамыт ханищтахтын колт рӯпитан 
мньщи н пслым лы. Тав наме Лариса Ни-
колаевна Карпенко, ги парище наме Хозумо-
ва. Хльӯс район Хрыӈпвылт самын патыс.

Ты кастыл китынтыг 
лов тл (2004-2014) ты 
мирыт янытлан тлыг 
лвсанэ. Ты лов тлыт 
оигпан порат 2014 тл 
Нью-Йорк ӯст мирхал 
конференция враве. Ос 
лов тл сыс  мирыт ху-
мус нтвсыт, хумус ос 
лаль нтуӈкве ри, ты 
урыл потыртаӈкве тах 
патгыт. 

Т  н  т  р в и т ы ӈ 
в  р м а л я н ы л  у р ы л 
кӯщаит ул вос ёрувлгыт, 
свсыр ялпыӈ хталыт 
врыглавет. Ань ксыӈ 
тл ртыӈ юсвой тпос 
21 хталэ щнь лтӈыт 
янытлан мирхал хталыг 
лы. Ос вртур тпос 9 
щислат м янытыл лнэ 
соссаӈ мхум ялпыӈ 
хталыг лваве.   

Ань та лум ханищ-
тапт ты организация 
рӯпататэ ос соссаӈ 
мхум хумус нтуӈкве 
врмавет, та урыл по-
тыртасыт. 

Мн округувныл  Оль-
га Власова тув ялыс. Тав 
с-угорский мньлат 
мхум организацият 
рӯпиты. Ханты н лвыс, 
тн тот св рнэ тла 
урыл хӯлтвсыт. Тамле 
организация мирн ёма-
щакв нты, туп таи лль 
– соссаӈ мирыт ты урыл 
ат вгыт, тыи мгсыл 
ань тамле ханищтапыт 
врыглавет . 

Слы ӯрнэ хтпат м-
вй нх-винэ мхум 
ёт воритотгыт ке, 
лтӈаныл акван ат ке 
ёхтгыт, ты трвитыӈ 
врмаляныл урыл ООН 
мн пищма хансуӈкве 
врмгыт. Ань тамле 
пищма интернет хосыт 
ООН Управление Вер-
ховного Комиссара по 
правам человека тув 
ктуӈкве www.ohchr. 
org. ри.

Ольга Власова ктум 
лххал мньщи лтӈыл 

Л. АЛГАДЬЕВА хансыстэ.
     

Соссаӈ мхум 
ханищтапын 
ввиньтлавет
Ты туи порат Швейцария Женева ӯст м 

янытыл лнэ соссаӈ мхум акван-атхаты-
гласыт. Тот Организация Объединённых Наций 
тн мгсыланыл ханищтап врыглас. Ты орга-
низация соссаӈ мхум врмаляныл ӯральтым 
ньщиянэ. 

– «Рахтынья» об-
щина коныпал ос кит 
предприятияг рӯпитг 
– «ИП Голошубин» ос 
«Северная Сосьва». 
выл предприятияв 
мк яныг тав ты. Мхум 

Кульпаст «Рахтынья» община рӯпиты

Хльӯс район Кульпас пвылт «Рахты-
нья» нампа община рӯпиты. Кӯщаиг 

Александр Игоревич Голошубин тав лы. Тот 
яныгст арыгтем хтпа рӯпитгыт. Мхум ян-
гыщ хӯл алыщлгыт. Община лпка ньщи, 
тлэ-туве тув тнут ман свсыр рнэ пормас 
тотаве, тыналаве. Нн ань лаль Александр 
Игоревич потре ловиньтэлын.

янгыщ тот рӯпитгыт, 
яныгст арыгтем хтпа. 
Хӯл алыщлан хтпа ат 
твылхаты. Ань ты тлы 
хӯл щар мощща лыс. 
Лпмус пвылныл онто-
ловхуйплов хтпа акваг 

рӯпитгыт, тват ос до-
говор щирыл вуйлыянув 
- рӯпатаныл врияныл, 
олныл ойтавет, ту-
выл пхан та мингыт. 

Кульпаст, Лпмуст 
ос Кимкъясуйт хӯл 
пирмайтв . Мхум 
хӯлпъгыт, хӯланыл 
мыганыл, олныл тра 
ойтыянӯв. Пил, лхс ма-
нос пквсам пирмайтв. 
Ктыл врнэ, ктыл щак-
вщин свсыр порма-
сыт ёвтв – йӣвныл 
мщтырлам ны-сныт, 
сакныл хартым олнка-
сыт, турлпсыт, паль-
сакыт, нуйил ман суп 
нтнэ трыл нтым 
маснут, тувыл ссныл 
врим свсыр хусап-
совыт, свтыт та ма-
ныр. Хпыт, мньхпыт, 
тӯпыт врылтв. Хӯл 
алыщлан ос мт рӯпата 
врнэ мхманув пус-
с ы н  р ӯ п а т а  м а с -
н у т ы л  м а й л ы я н ӯ в .

Ты тл  хӯл мощ-
ща. Аньмунт ам Гор-
ковский (Ямало-Не-
нецкий автономный 
округ) ос Хльӯс рыб-
заводыгн звонитлсум, 
кӯщаит ёт потырта-
сум. Тн лвнныл щи-
рыл, ань тыгыл лаль 
китахтем тл хӯл мн 
нуплув ат ёхты. Юи-
выл тлытт витэ мнь 
лыс, хӯлыт срнэ юи-
плт, праныл м тар-
мыл хультсыт, пум халн 
тлыгласыт, тув-тссыт. 
Ты тл тай витэ яныг. 

« Р а х т ы н ь я »  о б -
щина кӯщаиг тамле 
кркам, номтыӈ хум 
та лы. Александр Иго-
ревич щмья ньщи, 
кватэ наме Марина, 
кит нврам янмалтг. 
Ты тил сымыӈ хтпав 
щмьятэ ёт пустгыл вос 
лы, пвыл мхманн 
ос общинат рӯпитан 
мхманн вос нты.

Хурит мньщи ги 
Юлия Павловна Радостева 
пслым лы. Тав «Рах-
тынья» община лпкат 
тыналахтан нг рӯпиты. 
Лпкат рӯпитантэ ки-
тыт тлыг ты твлы. 
Юлия лвнтэ щирыл,  
рӯпитаӈкве тавн  мӯс-
ты. 

Кӯ щ а я н ы л  А л е к-
сандр Игоревич Голо-
шубин ёмас хум, матыр 
трвит врмаль мтапи, 
тав аквта щс ёхтыг-
пи, нтумтавет. Йильпи 
тнут втихал тотаве,  

Ты хурит ос мньщи 
нквг Любовь Констан-
тиновна Кожемяка (ги 
парищ наме Волди-
на) ос Ольга Семеновна 
Хозумова (ги парищ 
наме Носкина) пслым 
лг. Тн с «Рахтынья» 
общинат рӯпитг. Хӯл 
щпитан колт пӯщкат 
ловтг, хӯргыт посг, хӯл 
пирмайтан мгыс кол-
накыт сыстамтг. Кӯ- 
щан Александр Игоре-
вич янытлытн. 

Люба ос Ольга Куль-
паст яныгмасыг, шко-

ги тнут тыналыНг хӯл щпитг
тынаныл сака мат яныг 
ти. 

Юлия вртур тпост 
самын патыс 1989 талт. 
Оматэ Екатерина Са-
вельевна, ги парищ 
наме Хозумова. Юлия 
каӈк ньщи Максим, 
пщииг Олег ос Женя, акв  
йӣгрищ ньщи, наме 
П а н а . Та м л е   т и л 
мньщи гиюв щмьятэ 
ёт пустгыл вос лы, Т-
рум ёт, тыр ёт вос лы!

ла тот и стласыг. Люба 
тл котиль тпост 1969 
тлт самын патыс. Акв 
пыг ньщи, наме Ники-
та. Ольга вт сграпнал 
тпост 1971 тлт самын 
патыс. Тав ос ат ги 
ньщи – Алена, Лида, 
Ольга, Рая ос Настя. 

Ты нквег Куль-
пас пвлн руптытн, 
лвг, пвлн сака 
нтнэ, лылыпе сыстам. 
Св йильпи колыт 
ӯнттувсыт, нврамыт 
ёнгасан мгыс яныг  
площадка врвес. 

Светлана 
РОМБАНДЕЕВА

– Ам Алы Няхлаӈ 
пвылт самын патсум 
1942 тлт вт сграпнал 
тпост. Пвлув яныг 
лыс, тот мнь школа, 
пӯльница, почта лыс. 
Свыӈплэ мньщи м-
хум, лыл ёхталам рущит  
с лсыт, свсыр мт рӯ-
питасыт – пӯльницат, 
школат, почтат, лпкат. 
влт тот ханищтахта-
сум. Тувыл та юи-плт 
Кульпас школат ханищ-
тахтасум, 1958 тлт шко- 
ла стласум. Акв тл 
юн лсум. лнаӈ нв-
рамыт туп педучили-
щан ман медучилищан 
поступайтлсыт, тват, 
хотьют тахсыт, Салехар-
дын зоовет техникумын 
минуӈкве ксащасыт. Ту- 
выл 1959 тлт ам Хан-
ты-Мансийск ӯс педучи-
лищан ханищтахтуӈкве 
минасум. Тот нила тл 
ханищтахтасум, 1963 
тлт стласум. Тнт пе-
дучилищат мньщи нв-
рам сака св тим лыс. 
Мн группавт тай Хльӯс 
район мньщит ханищ-
тахтасыт, рущ нврамыт 
с лсыт. 

Училище стласум, 
Кимкъясуй школат нила  
тл рӯпитасум. Тувыл  

Нврамыт ханищтам хтпа 
Кульпас пвылт нврамыт ханищ-

там мхум св лы. Тн халанылт 
акв тамле ёмас мньщи хтпа Ульяна Пав-
ловна Гындыбина, ги парищ наме Пук-
сикова. Лӯпта тпост Кульпасн ялмум по-
рат тав колн щалтсасум, ӯнлахлсумн, 
потрамасмн. Ульяна Пвловна школат св 
тл рӯпитас, выл классытт ханищтан нг 
лыс. Нн ань тав потре ловиньтэлын:

Сортыӈън ктвсум, тот  
атхуйплов тл рӯпи-
тасум. Пвылт интернат 
лыс, нврамыт тув св 
мныл тотыглавсыт - 
Октябрьский районныл, 
Хльӯс, Кульпас, Лпмус, 
Кимкъясуй пвлытныл 
лсыт. Мнь нврамыт 
ханищтаӈкве нум сака  

мӯстыс. Ханищтам нв-
раманум пуссын номия-
нум. Школа кӯщаиг тнт  
Докукин йка лыс. Тва- 
накт лтыӈ ат хӯнтлын 
нврам тотаве, тра ам 
классум та ӯнттыгпаве. 
Ам лвгум: «Ам клас-
сумт сака св нврам, пус-
сын ат вритаптыянум». 
Кӯщай йкав лви: «Наӈ 

врмегын, наӈ палтын 
тн роттыг лгыт!» Нв- 
рамыт ляльт ам нм-
хуньт ат рхсум, ат л-
выльттлсанум. Нас 
лвиянум, тн ротмгыт, 
мӯсхал щирыл ӯнлгыт, 
урок хӯнтлгыт. Акв щёс 
сака пӯмыщ лыс, ам ань 
Рая гим порат гмыл 
лсум, ат рӯпитасум. 
Класс журнал ам пал-
тум лыс, ань кисмаяве. 
Акв пыгрищ ам палтум  
ялуӈкве ввхатас, па-
рищ наме Верёвкин, 
лы хн мныл лыс. 
Ханищтан н нупыл л-
вум: «Журнал мгыс ам  
ялгум». Колумн щалтыс, 

сустмт тамле кстл, ам 
нуплум кантыӈыщ лви: 
«Ульяна Павловна, ман-
рыг наӈ мнав ат ханищ-
тылын?! Ам таӈхгум, 
мнав наӈ вос ханищ-
танувлын». Ань ты хтал 
мус таве номилум. Ущ 
рӯпитаӈкве патнэм по-
рат, выл нврамыт сака 
пӯмщит лсыт. Тн ань 
пуссын пенсионерыг 
мтсыт. 

1982-й тлт школав 
лап-пантвес, свсыр мн  
ктвесув, хотьют Ху-
люмсӯнтын, Светлый-
ин. Ам тай Кульпасн вв- 
хатасум, мхманум ля-
пан. Омам Дарья Пет-
ровна, онтырст тлэ тв- 
луме порат тимыг м-
тыс, юи-выл тлант тав 

Кимкъясуй пвылт лыс. 
тям 1948 тлт хотталь 
щалтыс, гмыӈыг лыс. 
Каӈк щсум, наме Кущта. 
Кит увщи щсум, Соня 
ос Настащи. Ань тн пус-
сын тимыт. Ойкам ёт  
Кимкъясуй пвылт ак-
ван-хнтхатсумн, тав 
тот киномеханикыг рӯ-
питас, клубт кӯщаиг 
лыс. Ты лы-плт Са-
лехардыт ханищтахтас.  
Мн нила нврам щ- 
сумн, китгагмн ти-
мыг, йкам с тим. Лю-
дам Тюмень ӯст яныг 
леккарыг ханищтахтас, 
ги-пыг ньщи. Мнь пы- 
гум Витям тыт, Куль-
паст, щмьятэ ёт лы, ат 
нврам ньщи.

Школат налыман ну- 
пыл нёлолов тл рӯ-
питасум, тувыл пенсиян 
минасум. Пенсиян мин-
нэм юи-плт Кимкъясуй  
школан рӯпитаӈкве в-
выглавсум, ханищтан  
хтпаныл нврам урим  
юн лыс. Ам ксащасум, 
тл арыгтем тот рӯпи-
тасум, тувыл та пйтсум. 
Ань пенсият лгум, пен- 
сия олныл ойтавем. Пы-
гумн нтавем, хӯлыл то-
тыглавем. 

лнэ колум пс, раквнэ  
порат  витэ юв посы. 
Йильпи кол ӯнттын м- 
гыс субсидия олн в-
выгласум. Ювле пищмал  
ёхтувсум, кол уртнэ кӯ- 
щаит хансгыт, ам ань кол 
ньщгум, колум яныг.  
Пс колумт тох та лгум. 
Нас тох тай колум ёмас 
мт ӯнлы,  втат.

Ульяна Павловна, 
тил хтпав, св тл пус- 
тгыл вос лы, Нй-
тыранн вос ӯргалаве. 

Светлана 
РОМБАНДЕЕВА

 
Хурит Ульяна 

Павловна апыгрищанэ 
ёт пслым лы –  
Света, Никита ос  

мнь Тамара.Тгт  вта.

– Ам Алы Нярихумит 
пвылт самын патсум, 
тот яныгмасум. Школа  
стламум порат Хан-
ты-Мансийскан ми-
насум, тот 1954-1958 
тлытт педучилищат ха-
нищтахтасум. Тувыл кит  
тл Сургутский районт 
врт лнэ нврамыт 
вылт классыт ханищ-
тасанум. Ты юи-плт 
Ленинград ӯсн А.И. Гер-
цен нампа институтн 
лаль ханищтахтуӈкве 
ктвсум. Тот 1960-1965 
тлыт сыс ханищтах-
тасум. Педагогический 
институт стламум по-
рат Ягримн ёхтысум, тыг 
та лмыгтасум. 

Тот колыл майвсум, 
колумт ащирмаӈ, вит 
тотуӈкве с рыс. Шко- 
лат св тла, юв ёхтгум 
колсори рӯпатат в-
риянум. Тетрадкат сун-
суӈкве щар типлаг 
ӯнтгум, кӯр плттл 
ёл-ӯнтгум ке, ктагум 
тув-полявг, нматыр 
хансуӈкве ат врмгум.

Тувыл пвлыӈ гииг 
Надя Саратина ос Валя 
Ульянова ёт юрщхата-
сум, акваг акван-нт-
хатсӯв. Тлы Надя Сара- 
тина нум такви палтэ  
луӈкве ввыстэ.Тн 
каӈкт тнки колнт 
лсг. Тув ёхтгын, ко-
ланыл акваг ргыӈ, по-
сыӈ. Амкинмн ксыӈ 
хтал кӯр плтуӈкве, 
вит тотуӈкве ат рыс, 
ёмас. Тгув, ос тетрад-
канум сунсуӈкве тра та 
ӯнтылматгум. 

Надя Анатолий каӈ-
ке ёт вйхатсум, тувыл  
нг та тотвсум. йка- 
мнтыл ги ос пыг 

Яныг ӯсн лмыгтам ква
Ягрим пвылт ам Глафира Васильевна Са-

ратина ёт вщинтахтасум. Мн хосат 
тгыл вйхатымн кос, ос ам туп Анатолий 
Константинович йкатэ урыл хансыгласум. 
йкатэ хосат тимыг мтум. Ам ань ква так-
ви лупсатэ урыл китыгласлум. Глафира Васи-
льевна тох потыртас:

янмалтасмн. гимн 
Марина Марьямова  
Тюмень ӯст лы, бух-
галтер кӯщаиг рӯпиты. 
Пыгмн Алексей Ми-

асс ӯст лмыгтас, рын-
кан нвыль мшинал 
тотыглы. 

Ам йкам тимыг 
мтме юи-плт Тюмень 
ӯсн с внтлысум. Ана-
толий Константинович 
св тл «Игримгаз» колт 
рӯпитас, мн тувыл квар-
тирал майвесмн. 2007 
тлт тув лмыгтасум, 
лщмарт ӯсн ханьщув-
ласум. Тюменит  «Югра» 
нампа организация лы, 
тот св хтпат акван-
атхатыглгыт. Пуссын  

пенсиян патхатам м-
хум, округув янытыл 
хт-ти рӯпитасыт. Тн 
свсыр ялпыӈ хталыт 
врыглгыт, аквъёт ма-
тыр пормасыт сагуӈкве, 
маснут нтуӈкве ма-
нос ргуӈкве акван-
хнтхатыглгыт. «Стро-
итель» нампа культура 
колн с ялантгум. Тот 
Любовь Собянина хан-
ты ос мньщи мхум ак-

ван-атыглыянэ. Тувыл 
«Миснэ» нампа ргын 
кружокт рггум. Мн 
свсыр ялпыӈ хталыт 
ргуӈкве ввиньтлавв. 
Таимгыс яныгпла хт-
пат театрын ялнэ м- 
гыс олнтл билетыл 
мивет. Та щирыл мн 
сыресыр спектаклит 
сунсуӈкве врмв. С-
тапыл сагим пормаса-
нув савалап нврам ко-
лын ёвтавет манос мт  
матумпла хтпатын 
майлавет.

Тувыл Галина Про-
скурякова «Посиделки»  
нампа кружок врыс. 
Мн тот мнки щ-
нэ хансаӈ супыт н-
туӈкве ханищтахтв. 
Марщумлаӈкве ат лы-
мв, акваг матыр-ти 
врыглв. Порав акв-
ты щёс мины. Ам ос 
ксыӈ туи тыг гримн 
ёхталгум. Надежда 
Констатиновна палт 
мощ лгум, Нярихуми  
лӯи пвылн рӯтанум 
палт ялаплгум ос ювле 
ӯсн та мингум. 

– Наӈ ннки омагын-
тягын урыл с мощ 
потыртн.

– Ам амки парищ 
н а м у м  Е н и з о р о в а  
лыс. щум Василий 
Мануйлович Енизоров 
хнтлуӈкве тотыглавес, 
гмыӈ-мосыӈыг юв ёх-
тыс. Вежакоры ос Мули-
горт колхозыт председа-
телиг приявес, рӯпитас. 
Тот хӯл  алыщлан арте-
лит лсыт. Омам Ев-
докия Ивановна Паш-
тор пвылныл лыс, тав 
сртын тимыг мтыс. 
Омагум-тягум хӯрум 
пыг ос акв ги щсг, 
янмалтасг.

– Пӯмащӣпа. Ам 
вглум, наӈ налыман 
тл школат рӯпитасын, 
св нврам ханищтасын. 
Ты тл мньполь тпост 
75 тлын твлыс. Мн, 
газетат рӯпитан хтпат, 
наӈын янытлылӯв! Пус-
тгыл лаль луӈкве л- 
вилӯв, св сымыӈ хтпа 
ляпат вос лгыт, гин-
пыгын ос апганын ӯр-
галым вос ньщавн. 
Ханищтан нврамытн 
акваг вос номавен, ма-
тыр номт ньщгын ке, 
тлаг вос мты. Пус кт, 
пус лгыл, Трум ёт, 
тыр ёт!

Тамара 
МЕРОВА

ХАНИЩТАП

Ты урыл Касум пвыл 
школа кӯщай ква по-
тыртас, тав наме Татья-
на Павловна Чагина. 
Касум пвылн тав 2009 
тлт ёхтыс, тра школа 
кӯщаиг рӯпитаӈкв па-
тыс. Тот рӯпитантэ ань 
атыт тлыг ты мтыс. 
Ты лы-плт тав Сур-
гутский район Рус-
скинские пвыл шко-
лат кӯщаиг лыс, тувыл 
тав ты пвылн ттвес. 
Рӯпитан тланэ акван те 
ловиньтаӈкв, налыман 
тл тав школат рӯпиты. 

Ань ты школат 215 
нврам ханищтахты, 
177  – ты ханты ос рн 
нврамыт, св саран 
нврам. Тват щняныл-
щаныл слы ӯрим слыӈ 
колт яласгыт, таимгыс 
 г и я н ы л - п ы г а н ы л 
ханищтахтынныл по-
рат интернатт лгыт. 
Тувыл Юильск ос Нумто 
пвлыгныл нврамыт тув 
тотавет.  Ты мнь пвлыг 
сака лы мт лг, школа 
тот тим. 

Ш к о л а н ы л  Т а -
тьяна Павловна так-
ви мнавн  суссылта-
стэ. Та яныг кол-капай 
2008 тлт ӯнттыма. Мн 
тот щар ксыӈ каби-
нетн щалтсасӯв. Ханты 
лтыӈ ханищтан каби-
нет, музей колнаке  та-
тем пӯмщиг вримаг. 
Щар маныр рви, хан-
ты, рн ос саран мирыт 
пс пормасаныл, мас-
нутаныл, алыщлапаныл 
пуссын тув атым лгыт. 

Ань школат 80 хтпа 

рӯпиты, тн халанылт 44 
хтпа – ты пуссын хан-
ты ман рн хтпат. Ань 
пвылт яныгмам мхум 
лаль ханищтахтуӈкв 
ялгыт те, рӯпитаӈкв 
ювле ювыт. 53 хтпа – ты 
тн пвлыӈ мхманыл. 

Ань 39 хтпа нврамыт 
ханищтгыт. Тва пред-
метыт ханищтан мгыс 
учитель ат твылхаты. 
Тит тл ювле хультум по-
рат мт хн лтыӈ, исто-
рия ос рущ лтыӈ ханищ-
тан мгыс специалист 
хтпат тув вввсыт. 
Акватэ Омск ӯсныл, 

мтанэ Самара ӯсныл 
ёхтысг. Мт хн лтӈын 
нврамыт ань Ирина 
Александровна Молда-
нован ханищтавет. Ты 
ги Санкт-Петербург 
ӯст ханищтахтас. Та мт 
мир лтӈе татем ёма-
щакв вгтэ, туристыт 
ёхталанныл порат тав 
лтыӈ акваг толмащлы. 

Ханты нврамыт ань 
выл классныл щнь 
лтӈыл потыртаӈкв ха-

нищтавет. Тн янгыщ 
потыртаӈкв ат хсгыт. 
Акв-тит нврам туп, 
мтаныт рущ лтӈыл 
потыртгыт. щаныл-

щняныл пуссын тнти 
лтӈаныл вганыл, слы 
ӯрим тнти щмьяӈ 
тгыл тлэ-туве врт 
лгыт. Ос матрыг 
нвраманыл ёт рущ 
лтӈын ханищтыя-
ныл. Ос лтыӈ внэ 
нврамыт ханты лтӈыл 
потыртаӈкв ссамтгыт. 

Ханты лтыӈ ханищ-
тан н мнавн лвыс, 
нврамыт таимгыс 
лтӈаныл ханищтаӈкв 

ат ксащгыт, тн пус-
сын лвгыт – ханты 
лтыӈ тнанылн щар ат 
ри, нмхуньт тнанылн 
ат рмыглы. 

Ты пвыл школа, ру-
щит лвнныл щирыл,   
«экспериментальный 
площадкаг» лваве. 
Мнь нврамыт хталъят 
мус ханищтахтгыт, 
тувыл тн ётаныл ат 
щс мус воспитателит 
рӯпитгыт. Акв кол-
накт нёлолов хуйнэ м 
щпитым лы. рыӈ хот-
ты нврам сака вгтал 
паты, тав мощ хуюӈкв 
тот врми.

Тва ханищтан мхум 
ёт потыртамув по-
рат тн тох лвсыт, ты 
кӯщай ква рӯпитаӈкв 
вылтахтаме порат шко-
ланыл щар ёмащакв 
рӯпитаӈкв патыс. Ксыӈ 
тл щар матыр йиль-
пи мебелил, мт матыр 
рнэ утыл  та ёвтавет. 
Рӯпитаӈкв пӯмыщ, тн 
тох лвгыт. 

Валентина 
ХОЗУМОВА 

Тн щнь лтӈаныл 
вӈкв ат таӈхгыт
Ань соссаӈ мир нврамыт ханищтаӈкв 

трвитыӈ, тн щнь лтӈаныл ат 
вганыл, ёмас ос рнэ ханищтан нпак с 
тим. Нпакыт хансавет кос, ос нврамыт та 
нпакыт щирыл ханищтахтуӈкв ат врмгыт, 
школа мгыс тн щар ат ртмгыт.

